
जिसका उत्‍तर 27 जुलाई, 2015 को दिया जाना है ।
.....
झारखंड में भूमिगत जल की गुणवत्ता
787.  श्री संजीव कुमार:
क्‍या जल संसाधन, नदी विकास और गंगा संरक्षण मंत्री यह बताने की कृपा करेंगे कि:
(1) क्या झारखंड में भूमिगत जल की गुणवत्ता की स्थिति चिंताजनक है और इस जल को पीने वाले लोग विभिन्न प्रकार की जलजनित बीमारियों से ग्रस्त हैं; 
(2) क्या झारखंड के कोयलांचल क्षेत्र में रहने वाले लोग कोयले की धूल व अन्य प्रदूषकों के अलावा फ्लोराइड और अन्य रसायनों से दूषित जल पी रहे हैं, और उनका जीवन दयनीय बन गया है; 
(3) यदि हां, तो इस संबंध में सरकार द्वारा किए गए उपचारात्मक उपायों का ब्यौरा क्या है; और
(4) झारखंड में शुद्ध पेयजल उपलब्ध कराने के लिए सरकार द्वारा की जा रही कार्रवाई का ब्यौरा क्या है?
उत्‍तर
जल संसाधन, नदी विकास और गंगा संरक्षण राज्‍य मंत्री  (प्रो. सांवर लाल जाट)
(क) और (ख) 
झारखंड सरकार ने सूचित किया है कि; 
(i)   झारखंड में आर्सेनिक संदूषण द्वारा 278 बस्तियां एवं फ्लोराइड से संदूषण से 460 बस्तियां प्रभावित हैं। गढ़वा और पलामू जिलों में फ्लोराइड और साहिबगंज जिले में आर्सेनिक संकेंद्रण भारतीय मानक ब्‍यूरो द्वारा विनिर्धारित मानकों से अधिक है। 
(ii)  
धनबाद में कोयला खानों में और इनके आस-पास लगभग 11 बस्तियां फ्लोराइड संदूषण और 230 बस्तियां लौह संदूषण से प्रभावित हैं। 
(ग) और (घ) इस स्थिति से निपटने के लिए सरकार द्वारा निम्‍नलिखित उपाय किए गए हैं : 
(i)  राज्‍य जल गुणवत्‍ता कार्य बल बनाया गया है और साहिबगंज जिले में समान ग्रामीण पेयजल गुणवत्‍ता निगरानी प्रोटोकॉल के अनुसार नियमित आधार पर आर्सेनिक से प्रभावित स्रोतों की जल-गुणवत्‍ता की निगरानी की गई है। 
(ii)  डोर स्‍टैप परीक्षण के लिए मोबाइल जल गुणवत्‍ता परीक्षण सुविधा प्रदान की गई है। हैंडपम्‍पों की कलर कोडिंग की गई है। जनता और मीडिया को शामिल करके गैर-सरकारी संगठनों के माध्‍यम से जागरण अभियान भी चलाए जाते हैं। 
(iii)  
प्रभावित जिलों में फ्लोराइड की स्थिति के बारे में स्‍थानीय निकाय के सदस्‍यों को भी जानकारी दी गई है। पेयजल एवं स्‍वच्‍छता मंत्रालय के राष्‍ट्रीय ग्रामीण विकास कार्यक्रम के अन्‍तर्गत बुनियादी स्‍तर के कर्मियों को प्रशिक्षण दिया या है। 
(iv)  
गढ़वा और पलामू जिलों की सभी पंचायतों में फील्‍ड परीक्षण किट बांटे गए हैं। फील्‍ड परीक्षण किटों के माध्‍यम से पंचायत स्‍तर पर सभी जल साहिया (गांव अभिप्रेरक  को गांव प्रोत्‍साहक प्रशिक्षण दिया जाता है। बुनियादी स्‍तर के लोगों को विवरणिका कार्यशाला, प्रशिक्षण माड्यूल एवं फील्‍ड परीक्षण किट प्रदान किए गए हैं। 
इसके अतिरिक्‍त, केन्‍द्रीय भूमि जल बोर्ड ने XIIवीं योजना के दौरान, भू-जल प्रबंधन एवं विनियमन स्‍कीम के अंतर्गत जलभृत मानचित्रण एवं प्रबंधन कार्यक्रम चलाया है। इस कार्यक्रम के अंतर्गत झारखंड में लगभग 6300 वर्ग कि.मी. के क्षेत्र की प्राथकिता दी गई है, जिसमें साहिबगंज जिले के 486 वर्ग कि.मी. आर्सेनिक प्रभावित क्षेत्र को शामिल किया गया है। इस क्षेत्र का जलभृत मानचित्रण पूरा होने पर, सामुदायिक भागीदारी से कार्यान्‍वयन हेतु प्रबंधन योजना बनाई जाएगी और राज्‍य सरकार के साथ साझा की जाएगी। 
केन्‍द्रीय भूमि जल बोर्ड ने भू-जल गुणवत्‍ता आंकड़ों के आधार पर अनुमान लगाया है कि अलग-थलग स्‍थानीय खंडों को छोड़कर धनबाद क्षेत्र के अधिकांश भाग में भू-जल घरेलू एवं सिंचाई प्रयोजन के लिए उपयुक्‍त है। 

